
ՈՐՈՇՈՒՄ

2018 թվականի N        -Ա

ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԳՈՒՅՔ 
ԱՄՐԱՑՆԵԼՈՒ ՄԱՍԻՆ

Ղեկավարվելով Հայաստանի Հանրապետության քաղաքացիական օրենսգրքի 594-րդ, Հայաստանի Հանրապետության հողային օրենսգրքի 89-րդ հոդվածներով և §Կառավարչական իրավահարաբերությունների կարգավորման մասին¦ օրենքի 5-րդ հոդվածի 5-րդ մասով` Կառավարությունը որոշում է.

1. Ընդունել Հայաստանի Հանրապետության Տավուշի մարզի Դիլիջան համայնքի ավագանու 2018 թվականի հոկտեմբերի 18-ի N 106-Ա և Դիլիջան համայնքի ղեկավարի  2018 թվականի հոկտեմբերի 23-ի N 490-Ա որոշումներով Դիլիջան քաղաքի Կամոյի փողոցի N 137/2 հասցեում գտնվող` 258 403 192,2 դրամ կադաստրային արժեք ունեցող, 20,80541 հեկտար մակերեսով և Դիլիջան քաղաքի Կամոյի փողոցի N 137/3 հասցեում գտնվող` 6 937 315,1 դրամ կադաստրային արժեք ունեցող, 0,55856 հեկտար մակերեսով հողամասերի (այսուհետ՝ գույք)՝ Հայաստանի Հանրապետությանը նվիրատվությունը:
2. Սույն որոշման 1-ին կետում նշված գույքն ամրացնել Պաշտպանության նախարարությանը:

3. Պաշտպանության նախարարին` սույն որոշումն ուժի մեջ մտնելուց հետո մեկամսյա ժամկետում ապահովել սույն որոշման 1-ին կետում նշված գույքի` օրենքով սահմանված կարգով նվիրատվության պայմանագրի կնքումը և գույքային իրավունքների պետական գրանցումը՝ դրանց հետ կապված ծախսերն իրականացնելով Պաշտպանության նախարարության միջոցների հաշվին:

ՏԵՂԵԿԱՆՔ-ՀԻՄՆԱՎՈՐՈՒՄ
§Որպես նվիրատվություն գույք ընդունելու և գույք ամրացնելու մասին» 
Կառավարության որոշման նախագծի ընդունման

Որոշման նախագծի ընդունումը պայմանավորված է այն հանգամանքով, որ ՀՀ պաշտպանության նախարարության՝ Դիլիջան քաղաքում գտնվող «Լեռնային Հայաստան» հանգստյան տուն-առողջարանի զբաղեցրած տարածքի մի շարք հատվածներ ՀՀ կառավարության 2006 թվականի հոկտեմբերի 5-ի N 1529-Ն որոշմամբ սեփականության իրավունքով փոխանցվել են Դիլիջան համայնքին, որը սակայն տուն-առողջարանի տարածքում գտնվելու պատճառով փաստացի երբևէ չեն օգտագործվել համայնքի կողմից: Արդյունքում, տուն-առողջարանի շենք-շինությունների պետական գրանցման ժամանակ ի հայտ է եկել խնդիր, որի կարգավորման նպատակով Դիլիջան համայնքի ավագանին 2018 թվականի հոկտեմբերի 18-ի թիվ 106-Ա որոշմամբ համաձայնություն է տվել համայնքային սեփականություն հանդիսացող Դիլիջան քաղաքի Կամոյի փողոցի 137/2 հասցեի 20,80541հա և Կամոյի փողոցի 137/3 հասցեի 0,55856հա մակերեսներով հողամասերի նկատմամբ համայնքի սեփականության իրավունքը Հայաստանի Հանրապետությանը անհատույց փոխանցելուն՝ ի դեմս Պաշտպանության նախարարությանը: Որոշման նախագծի ընդունումը հնարավորություն կնձեռի ապահովել տուն-առողջարանի շենք-շինությունների պետական գրանցման գործընթացը: 

ՏԵՂԵԿԱՆՔ

§Որպես նվիրատվություն գույք ընդունելու և գույք ամրացնելու մասին» Կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ


Որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ

§Որպես նվիրատվություն գույք ընդունելու և գույք ամրացնելու մասին» Կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ


Որոշման նախագծի ընդունումը 2018 թվականի և հետագա տարիների ՀՀ պետական բյուջեում փոփոխություններ կատարելու անհրաժեշտություն չի առաջացնում, գույքի փոխանցման պայմանագրի նոտարական հաստատման և գույքի պետական գրանցման ծախսերն իրականացվելու են պետական բյուջեով Պաշտպանության նախարարությանը հատկացված միջոցների հաշվին:
